
   Патшасемпе тӳресене

   Геннадий Юмарт | Куçару

   Тӳре тăвать çӳлти аттемĕр

Çĕрти патша таврашсене:

Хăçан, хăçан каçармăн тетĕр

Сăвапсăр, чыссăр çынсене?



Ак тивĕçĕр: йĕрке упрантăр,

Ан хаклăр вăйлине кура,

Ыр хӳтлĕх-сыхлăха туянтăр

Пур тăлăх çын хĕн-асапра.



Айăпсăра тертрен хăтарăр,

Çурт-йĕрлĕ ту телейсĕре,

Нишлисене çăлса хăварăр,

Юрли ан лартăр тĕрмере...



Илтеççĕ! Курманçи пулаççĕ!

Куçа хуплаççĕ услампа.

Çĕре усал ĕçпе варлаççĕ,

Тӳпе кисренĕ суяпа.



Шутлаттăм: патшасем кĕреллĕ,

Ниме те пăхăнман вĕсем!..

Анчах эсир те вут чĕреллĕ,

Эсир те вилĕмлĕ чунсем.



Саралнă çулçă ӳкнĕ евĕр,

Эсир ӳкетĕр-мĕн çĕрех!

Чи мĕскĕн чурăр тӳннĕ евĕр

Эсир тӳнетĕр пур пĕрех.



Тӳрлĕхлисен Турри, тăрсамчĕ,

Кĕллĕмĕре илсем ăша:

Усалсене айăпласамччĕ,

Пул пĕртен-пĕр çĕрти патша!

